INTERVENSAUN SUA EXELENSIA
SENOR PREZIDENTI PARLAMENTU NASIONAL
IHA ABERTURA KONGGRESU NASIONAL PARTIDO KHUNTO BA DALA 2
CCD-Dili, loron 06, fulan Marsu, tinan 2020

Exelentissima Sefiora Armanda Berta dos Santos, Prezidenti P-KHUNTO

ho nia estrutura tomak

Exelentissimu Sefior José dos Santos Naimori Bucar, Konselleru P-KHUNTO
Exelénsias konvidadus tomak ne’ebé mak partisipa

Hakoak bo’ot ba Konggresistas sira hotu...

Uluk nanain hakarak agradese ba Prezidenti P-KHUNTO, Sefiora Armanda Berta
dos Santos ne’ebé mak konvida hau atu partisipa iha konggresu ne’e. Parabens
mos ba Fundadér P-KHUNTO, Konselleru Sefior José dos Santos Naimori Bucar
bele ho pasiensia, hamoris, hakiak no haburas partidu ne’e. No Bem vindu
saudasoens ba Koggresistas hotu. Onradu tebes ba hau, wainhira horseik lokraik,

por volta de tuku



4 liu Minutu 15, Komisaun organizadora husu mos hau, atu hato’o intervensaun

hodi loke konggresu ida ne’e, hau sente ne’e onradu no agradese ba konfiansa.

Lori ha’u nia naran rasik no mos Estadu Timor Leste, hato’o parabéns ba P-
KHUNTO, ne’ebé ohin halo Konggresu ba dala 2, desde hari’i Partidu ne’e iha
4/07/2011, klaru ke Partidu ne’e sei joven hela, foin mak tinan 9. lha tinan 2012,
pela primeira vez P-KHUNTO partisipa iha eleisaun parlamentar/festa demokrasia
ne’e no konsege halo partidu bo’ot sira hakfodak, tamba hela deit 3% atu hakat
liu bareira hodi tama iha uma fukun Parlamentu Nasiondl. lha tinan 2017, P-
KHUNTO lalakon esperansa, nafatin partisipa iha eleisaun parlamentar ba daruak
no hetan kadeira 5 ho votus 36 mil. Ne’e hatudu Susesu ida ke bo’ot tebes, tamba

esforsu husi kuadrus partidu hotu iha nivel nasional, munisipal, postu to’o baze.

Bazeia ba tema konggresu nian “Hahoris no Moris, Tane O Rain, Tane O Emar,
Tane O Lisan, Fé, Esperansa no Karidade”, pertinente/kondiz tebes ho situasaun
real lisan/kultura no fiar Timor oan hotu nian. Timor oan hotu iha lisan ida ke diak
tebes, ne’ebé mak hatudu desde Avo beiala sira iha tempu uluk, “HAMUTUK” luta
ba dignidade ema nian (Hanesan Dom Boa Ventura, Nicolau Lobato, Francisco
Xavier do Amaral nsst..). Tamba ne’e, iha tempu ida pos modernu ida ne’e, ita
presiza hamutuk no iha responsabilidade moral hodi tane ita nia rai Doben TL,

dignifika/fo’o valor ba Timor oan hotu no lahalo deskriminasaun. P-KHUNTO

hatudu ida ne’e, no ne’e sai indikaddr ida ba oin, partidu ne’e sei sai bo’ot no

buras ba bebeik.
Konggresistas sira hotu mak hau respeita...

P-KHUNTO hanesan partidu ida mds hola parte iha governasaun hodi kontribui ba
konstrusaun estadu, fo’o resposta ba dezafius ne’ebé nasaun hasoru, hamosu
ideia hodi solusiona problema bazika iha sosiedade. lha Nasaun barak,
demokrasia moris iha tempu kritiku, hanesan realidade ne’ebé mak ita hasoru;
teknolojia ne’ebé avansadu iha era globalizasaun ne’e, obriga Lideres partidu hotu

atu kontribui tane as dignidade ema nian no la sai atan ba teknolojia.

Ba sira hotu ne’ebe mak hari’i partidu, ita tengki iha fiar no esperansa ida katak,
sira sei lalori Estadu Timor Leste ba rai kuak. Ideolojia partidu nian bele ketak-
ketak, maibé objetivu ida deit; LORI MORIS HAKMATEK NO DIAK BA POVU HOTU
IHA ASPETU OI-OIN. Ita hotu presiza banati tuir prinsipiu Maun Bo’ot Xana
Gusmao; “Primeiro interesse Estadu, depois mak interesse partido. Liberta ona rai
no agora ita luta hamutuk hodi liberta povu- Libertemos a Pdtria , Libertemos o

Povo”.



Konggresistas sira hotu mak hau respeita...

Iha politika, laiha inimigu, maibé iha deit mak adversariu. Partidu hotu iha
objetivu/finalidade ida deit mak “Bem estar Povu nian”-Kesejahteraan Rakyat
Bersama. Sé balu dehan, Partidu neba mak diak no neba ladiak, ne’e lalds. Partidu
hot-hotu hanesan instrumentu ida hodi halibur malu iha uma fukun Parlamentu

Nasional no hato’o aspirasaun povu nian liu husi nia reprezentante sira.

Lia fuan ikus..

Hau dezeja konggresu ne’e sei benefisia konggresistas sira hanesan bukae hodi
loke kofiesimentu politika partidu nian, hametin no haburas partidu ne’e iha

futuru, kontribui ba Susesu estadu Timor Leste.

Obrigadu wa’in.



